e

G

=

-

o

.

-

L nQ};

J?é}g?% "“g\?&

LUXEMBURGUM




i
Exc.m1 P. D. LEONIS LOMMEL

Episcopi Luxemburgensis (Luxembourg)
Luxemburgi, hac die 30 septembris 1959

Eminentissime ac Reverendissime Princeps,

Grato corde Episcopus, Clerus, Populusque Luxemburgensis nun-
tium acceperunt, Summo Pontifici gloriose regnanti in mente esse, con-
cilium oecumenicum coadunare, quo vita interior Ecclesiae novum vigo-
rem splendidioremque gloriam hauriat ita ut sive fratres separati sive
ipsimet infideles facilius Matri amantissimae quae est Ecclesia Catholica,
obvenirent.
Ad hoc concilium praeparandum Summus Pontifex Eminentiam Tuam
Reverendissimam vocavit quae ideo litteris mihi ultimis diebus mensis
iulii a. c. datis, me sicut et ceteros episcopos rogavit, ut voluntati Suae
Sanctitatis obsequens, Tibi communicarem animadversiones, consilia, vota
circa res et argumenta quae mihi in futuro Concilio tractanda videbantur.
Consilio cum quibusdam viris ecclesiasticis peritis collato, in foliis
adnexis optata mea notavi et omni cum modestia Eminentiae Tuae Reve-
rendissimae diiudicanda subiicio.
Felici hac occasione nactus, Eminentiae Tuae Reverendissimae me

in Christo Domino
addictissimum profiteor
#R LeoNnEM LOMMEL
Episcopum Luxemburgensem

1. De Ecclesia

1. Constitutio dogmatica de Fide, in Concilio Vaticano elaborata,
petficienda esset expositione doctrinae de Spe, praesettim in bona supet-
naturalia (contra errores naturalismi et materialismi doctrinalis et prac-
tici, magis magisque omnes campos humanae societatis petvadentes);
sicut inculcanda esset doctrina de Caritate, quae pro Christi discipulis
deberet esse « vinculum petfectionis », unitatis, pacis sive in vita fami-
liali, sive sociali, sive internationali (contra falsitates nationalismi, raci-

smi, communismi), ita ut revera Ecclesia fiat « sighum levatum in natio-
nes » constantia fidei, puritate dilectionis ac sinceritate pacis atque hoc
modo et fratres separatos et eos qui extra sunt portam FEcclesiae sibj
congreget. '

2. Itemque constitutioni dogmaticae primae de Ecclesia scilicet de
primatu Romani Pontificis adiungendum esset caput quo explicetur Ee-
clesia quatenus est: »

novus populus Dei, sub Christi Regis suavi potestate coadunatus;

corpus Christi mysticum semper cum Christo in passione, sicuti
semper cum Ipso est et magis adhuc erit in gloria (cf. Rom. 8, 17);

typice praefigurata in Beata Maria Virgine, Dei Genitrice, « quae
evidenter est Sancta Ecclesia » (Cyrillus Alexandr., hom. 4 in Conc. Epb.,
P.G. 77/996 Q).

11. De howmine

3. Sub luce rationis naturalis, corroboratae revelatione divina, pro-
clamantur veritates de origine et de natura personali ac sociali hominis,
de eius dignitate ac libertate, quae maiorem in christiano accipiant
nobilitatem.

Enuntiantur iura obligationesque quae inde defluunt quoad sanam
vitam in familia christiana et in societate sive ecclesiastica sive civili,
nationali et internationali, ducendam.

II1. De regimine et disciplina

4. Ecclesia clarius definiatur ut societas electa et vere catholica,
sensu pleno verbi ad intra et extra, ita ut omne quod est bonum omni
libertate recipiat nec alia ex parte ulli formae s. d. civilizationis sive natio-
nalis sive socialis intrinsece cohaerens appareat, sed eluceat in nationibus
tamquam societas supernationalis et independens, clericis et laicis con-
stans (cf. C.I.C., can. 107), ex toto orbe terrarum omnes fidei, spei et
caritatis vinculo in unum congregans usque dum « omnia et in omnibus
Christus » (Col. 3, 11).

5. Episcoporum itaque status iuridicus clarius statuatur et eorum
potestas tum ordinis tum iurisdictionis firmius « innuatur, roboretur et
vindicetur » (Concil. Vatic., De Ecclesia, cap. 3).

Quare: aliquae saltem facultates ex s. d. quinquennalibus in potesta-
tem ordinariam Episcoporum recipiantur;

amplificetur potestas Episcoporum visitandi et dirigendi Congrega-
tiones religiosas praesertim laicales et hoc maxime quoad administratio-
nem bonorum temporalium;

augeatur potestas Episcoporum rationem rogandi ab operibus piis
sicuti caritatis et similibus.

6. Omnibus Clericis (etiam religiosis) inculcetur cura de animabus
fidelium et infidelium habenda.

Clarius veto dicantur relate ad parochos, decanos, episcopos, iura
officiaque eorum e clero e laicis, qui praesunt vel tamquam moderatores
adstant associationibus fidelium ultra fines paroeciae, immo dioecesis exi-
stentibus, uti est v. g. Actio Catholica et similia.

7. Alio ex capite etiam iura officiaque laicorum in Ecclesia rite enu-
merentur, ita ut appareat laicis proptiam competere rationem in Ecclesia
etsi non quoad directam sacramentorum administrationem (si excipias
matrimonium) nec Verbi Dei praedicationem, sed tamen quoad aposto-
latum in societate humana exercendum et intra Ecclesiam praeprimis
quoad bona administranda.

8. In genere optandum est, ut Codex Iuris Canonici in quibusdam
partibus simplificetur atque necessitatibus et conditionibus nostrae aeta-
tis melius accommodetut. Sic in capitibus de Religiosis, de Matrimonio,
de Indulgentiis, de Librorum prohibitione, de Beneficiis, de Processibus,
de Poenis.

Attamen Concilio Oecumenico de hac re agendum non esset, sed po-
tius speciali Commissioni Episcoporum et peritorum ex universo mundo
constitutae.

IV. De re liturgica et de pietate

9. Prosequenda est restuaratio liturgica ab ultimis Romanis Ponti-
ficibus feliciter inchoata et quidem secundum sana principia organica, ita
ut sacrum Missae sacrificium, instructione et communione fidelium inte-
grum, in medium ponatur ante omnes alias legitimas formas pietatis

vel devotionis.
Ttaque in divino sacrificio renovando omnes (sacerdotes, chorus can-

torum, fideles) suam partem agant quin alter alterius partem assumat,
nisi in casu verae necessitatis:

Quare: Kalendarium clatificetur in dispositione et simplificetur in
numero festorum (pro universa Ecclesia tantum Sancti retineantur qui

totam Ecclesiam respiciunt);
Dies Dominica uti est memorialis dies paschatis et ideo dies redemp-
tionis, renovationis in spiritu christiano et proinde sanae laetitiae chri-

stianae altius proponatut;
Excerpta ex libris Veteris et Novi Testamenti fidelibus legenda

ita seligantur ut melius adiunctis hodiernis ac menti captionique fide-
lium adaptentur;

Preces s. d. fidelium seu deprecatoriae denuo in missa instituantyr
‘et quidem lingua vernacula v. g. post versum Offertorii, numero vero
paucae, pro diversis autem vitae vicissitudinibus variae;

in Canonem nomen Sancti Toseph inseratur;

Breviarium conditionibus cleri aptius adhuc correspondeat, prae-
sertim eo quod in horis patvis unus tantum Psalmus recitetur, qui mo-
mento diei vel anni accommodatus sit;

et quod pro festis maioris momenti e patribus graecis et latinis
lingua latina desumantur lectiones; pro aliis festis minoris momenti
ex aevo postpatristico, immo moderno et quidem in lingua vernacula cuius-
cumque breviarium recitandis.

V. De §. Scriptura

Bonum esset si clericis et laicis lectio librorum S. Scripturae recom-
mendaretur sicut et meditatio ita ut in lege Dei die ac nocte meditantes
quod legerint, credant, quod crediderint, doceant, quod docuerint, imi-
tentur,

#3 Leo LoMMEL
Episcopus Luxemburgensis




